
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑐᖅᑯᖅᓯᒪᕕᖓᑕ ᓈᓴᐅᑕ: 26YN017  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᒃ ᐊᑦᑕᑕᕐᕕᒃᓴᖅ: www.nir

b.ca/project/126434  

ᓄᓇᕗᒻᒥ ᐸᕐᓇᐃᔨᑦ ᑲᑎᒪᔨᖏᑕ ᑐᖅᑯᖅᓯᒪᓂᖓᑕ ᓈᓴᐅᑖ: 150649  

 

April 10, 2026 

 

Peter Crockford 

Carleton University 

1125 Colonel By Drive 

Ottawa, ON K1S 5B6 

 

ᓇᒃᓯᐅᔾᔭᐅᔪᖅ ᐃᕐᖐᓐᓈᖅᑕᐅᒃᑯᑦ: petercrockford@cunet.carleton.ca 

 

ᐱᔾᔪᑎᓕᒃ: ᖃᐅᔨᒃᑲᐃᔾᔪᑎ ᕿᒥᕐᕈᓂᕐᒧᑦ ᐅᖃᐅᓯᒃᓴᓄᓪᓗ ᑐᒃᓯᕋᐅᑦ ᐅᑯᓄᖓ ᐱᓕᕆᐊᒃᓴᒧᑦ ᑐᒃᓯᕋᐅᑎᒧᑦ: 

Carleton University’s’s “Co-evolution of life and environment across the Ediacaran-

Cambrian boundary in Northeastern Ellesmere Island”  

 

ᐊᐃᖓᐃ Peter Crockford: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᕿᒥᕐᕈᕙᓪᓕᐊᓕᖅᑐᑦ 1 ᐱᓕᕆᐊᒃᓴᒧᑦ ᑐᒃᓯᕋᐅᑎᒥᒃ. 

 

ᑖᔅᓱᒪ ᑎᑎᖅᑲᐅᑉ ᐊᔾᔨᖓᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᕗᑦ ᐊᐅᓚᑦᑎᔨᓂᒃ, ᐱᓕ

ᕆᖃᑕᐅᔪᒪᔪᓂᒃ, ᐊᒻᒪ ᓄᓇᓕᖕᒥᐅᓂᒃ ᐅᕝᕙᓘᓐᓃᑦ ᑲᑎᙵᔪᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᑐᒃᓯᕋᐅᑎ

ᒧᑦ ᕿᒥᕐᕈᖁᓪᓗᒋᑦ ᐱᓇᔫᑎᒥᒃ ᐅᖃᐅᓯᒃᓴᖃᕐᓗᑎᒡᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ May 1, 

2026.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᐅᔪᓂᑦ ᐅᖃᐅᓯᖃᖁᔨᔪᑦ ᐱᔾᔪᑎᓕᓐᓂᑦ:   

▪ ᐱᓕᕆᐊᒃᓴᒧᑦ ᑐᒃᓯᕋᐅᑦ ᓴᖅᑭᑎᑦᑎᓂᐊᕐᒪᖔᑦ ᐅᔾᔨᕐᓇᖅᑐᒻᒪᕆᖕᒥᒃ ᑭᒃᑯᑐᐃᓐᓇᓄᑦ ᐃᓱᒫᓘᑕᐅᔪᒥᒃ; 

ᐄᖑᒍᓂ, ᖃᓄᐃᒻᒪᑦ;  

▪ ᐱᓕᕆᐊᒃᓴᒧᑦ ᑐᒃᓯᕋᐅᑦ ᓴᖅᑭᑎᑦᑎᑐᐃᓐᓇᕆᐊᖃᕐᒪᖔᑦ ᐊᖏᔪᑲᓪᓚᖕᒥᒃ ᐱᐅᙱᑦᑐᒥᒃ ᐊᕙᑎᒧᑦ−ᐊ

ᑐᖅᑕᐅᕙᒃᑐᓄᑦ ᐅᕝᕙᓘᓐᓃᑦ ᐃᓅᖃᑎᒌᓄᑦ−ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᐅᓇᔭᖅᑐᓂᒃ; ᐄᖑᒍ

ᓂ, ᖃᓄᐃᒻᒪᑦ;  

▪ ᐱᓕᕆᐊᒧᑦ ᑐᒃᓯᕋᐅᑦ ᐊᒃᑐᐃᕐᔪᐊᕐᓂᐊᕋᓗᐊᕐᒪᖔᑦ ᐆᒪᔪᑦ ᓇᔪᒐᖏᓐᓄᑦ ᐅᕝᕙᓘᓐᓃᑦ ᐃᓄᐃᑦ ᐊᖑ

ᓇᓱᒃᐸᒃᑕᖏᓐᓄᑦ; ᐄᖑᒍᓂ, ᖃᓄᐃᒻᒪᑦ; ;  

▪ ᐱᓕᕆᐊᒃᓴᒧᑦ ᑐᒃᓯᕋᐅᑦ ᖃᓄᐃᑦᑑᖕᒪᖔᑦ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓕᒃ ᓇᓚᐅᑦᑖᒐᒃᓴᐅᓗᓂ ᒥᒃ

ᖠᒋᐊᒐᒃᓴᐅᓗᓂᓗ ᖃᐅᔨᒪᔭᐅᔪᓄᑦ ᐱᓕᕆᔾᔪᑎᓄᑦ, (ᐱᑎᑦᑎᓗᓂᓗ ᖃᓄᑐᐃᓐᓇᖅ ᐊᑐᓕᖁᔭᐅᔪᓂᒃ 

ᐱᓗᐊᖅᑕᐃᓕᑎᑦᑎᓂᕐᒧᑦ ᐆᒃᑐᕋᐅᑎᓂᒃ); ᐊᒻᒪᓗ   

▪ ᑭᓱᑐᐃᓐᓇᑦ ᐱᒻᒪᕆᐅᔪᑦ ᐱᓕᕆᖃᑎᒌᒃᑐᓄᑦ ᐊᒃᑐᐊᓂᓕᖕᓄᑦ ᐱᓕᕆᐊᒃᓴᒧᑦ ᑐᒃᓯᕋᐅᑎᒧᑦ  

 

1 ᒪᓕᒃᖢᒍ ᑎᑎᕋᖅᓯᒪᓂᓕᒃ 12, ᑎᑎᕋᖅᓯᒪᓂᓖᑦ 12.4.1 ᐊᒻᒪ 12.4.4 ᐊᖏᖃᑎᒌᒍᑎᒥ ᐃᓄᖕᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᒻᒪ ᑯᐃᓐ ᑭᒡᒐᖅᑐᖅᑎᖓᓄᑦ ᑲᓇᑕᒥ (ᓄᓇᕗᒻᒥ ᐊᖏᕈᑎ) ᐊᒻᒪ ᑎᑎᕋᖅᓯᒪᓂᓕᒃ 87 ᓄᓇᕗᒻᒥ ᐸᕐᓇᐃᔨᑦ 

ᐱᓕᕆᐊᖑᔪᒃᓴᓄᓪᓗ ᖃᐅᔨᓴᖅᓯᓂᕐᒧᑦ ᐱᖁᔭᖅ, S.C. 2013, c. 14, s. 2 (ᓄᓇᕗᒻᒥ ᐸᕐᓇᐃᓂᕐᒧᑦ ᐱᖁᔭᖅ) 

http://www.nirb.ca/project/126434
http://www.nirb.ca/project/126434
mailto:petercrockford@cunet.carleton.ca

ᑕᑕᑎᒐᖅ ᑕᑯᔭᐅᔪᓐᓇᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᑭᐊᖅᑭᕕᒃᑯᑦ ᐊᑎᓕᐅᕐᕕᖓᓂ 

(ᖁᓛᓃᑦᑐᖅ ᐊᑦᑕᑕᕐᕕᒃᓴᖅ) ᐅᖃᐅᓯᒃᓴᓄᑦ ᑎᑎᕋᕐᕕᒃᓴᖅᑕᖃᖅᖢᓂ, ᐅᕝᕙᓘᓐᓃᑦ ᐅᖃᐅᓯᒃᓴᑦ 

ᑐᓐᓂᖅᑯᑕᐅᔪᓐᓇᕐᒥᔪᑦ info@nirb.ca, ᓱᒃᑲᔪᒃᑯᓪᓘᓐᓃᑦ.  

 

ᖃᓄᖅ ᐊᖏᑎᒋᓂᖓ ᑐᒃᓯᕋᐅᑕᐅᔫᑉ  

ᓇᓃᓐᓂᖓ ᕿᑭᖅᑕᓘᑉ ᐅᐊᓐᓇᖓᓂ, 450−ᑭᓚᒦᑕᒥᑦ ᐅᖓᓯᓐᓂᓕᒃ ᐅᐊᓐᓇᖅᐸᓯᖓᓐᓂ 

ᐊᐅᓱᐃᑦᑑᑉ, ᐅᐊᓐᓇᖅᐸᓯᖓᓐᓂ ᐊᐅᓱᐃᑦᑑᑉ ᕿᑭᖅᑖᓗᐊᓂ. 

ᑎᑭᑕᐅᓇᓱᐊᖅᑐᖅ  ᐃᑲᔪᖅᑐᐃᔾᔪᑏᑦ ᖃᐅᔨᓴᕐᓂᐊᕐᓗᓂ ᖃᐅᔨᓵᔅᓴᓂᓪᓗᓂ ᕿᒥᕐᕈᑦᑎᐊᕐᓗᒋᑦ ᐅᔭᕋᐃᑦ, 

ᓄᓇᓐᖑᐊᓕᐅᖅᑕᐅᓗᑎᓪᓗ, ᓄᐊᑦᑎᓗᑎᑦ ᐃᓚᔅᓂᑦ ᓄᓇᒦᓐᖔᖅᑐᑦ ᐅᔭᕋᕐᓂᓪᓗ 

ᐊᒻᒪᓗ ᒥᓕᐊᖏᓐᓃᓐᖓᖅᓯᒪᔪᓂᒃ ᐅᔭᕋᕐᓂᑦ ᐱᓗᑎᑦ ᖃᐅᔨᓴᕐᓗᒋᑦ 

ᐅᐊᑦᑎᐊᕈᕐᓂᓴᕐᔪᐊᕌᓗᐃᑦ ᐊᓯᔾᔨᐸᓪᓕᐊᔪᒥᓂᐅᑎᓪᓗᒋᑦ. 

ᐱᕕᒃᓴ ᖃᖓ  ᔪᓚᐃ 1, 2026, ᐋᒡᒌᔅᓯᒧᑦ 17, 2026 (ᑕᒫᓂᖃᐃᑦ ᐱᓇᓱᐊᕈᓯᕐᓄᑦ ᑎᓴᒪᓄᑦ). 

 

ᑐᕌᒐᖓ ᐱᓕᕆᐊᒃᓴᐅᑉ ᐃᓚᖃᖅᐳᖅ ᐅᑯᓂᖓ ᐱᓕᕆᐊᖑᔪᓂᒃ, ᐱᓕᕆᐊᖑᔪᓂᒃ ᐅᕝᕙᓘᓐᓃᑦ ᐱᓕᕆᐊᖑᔪᓂ: 

▪ ᑲᒪᒋᔭᐅᓂᐊᕐᓂᖏᑦ, ᐱᓕᕆᐊᖏᑦ ᖃᓄᐃᓘᕐᓂᐊᕐᓂᖏᓪᓗ 

o ᐱᓕᕆᐊᓂᖅᑐᑦ ᓄᓇᓂᑦ ᖃᐅᔨᓴᕐᓗᑎᑦ ᐅᐊᓐᓇᖅᐸᓯᖓᓐᓂ ᐊᐅᓱᐃᑦᑑᑉ ᕿᑭᖅᑖᓗᐊᓂ. 

o ᓄᓇᓐᖑᐊᓕᐅᕐᓗᑎᑦ, ᓱᒃᑯᑦᑎᐊᓃᓐᓂᖏᓐᓄᓪᓗ ᐱᑐᖃᐃᑦ ᖃᐅᔨᓴᕐᓗᒋᑦ, ᓄᐊᑦᑎᓗᑎᑦ 

ᐅᔭᕋᕐᓂᑦ ᓄᓇᐅᑉ ᖄᖓᓂ ᒥᑭᔫᑎᓂᒃ ᑕᒪᓂ ᑐᐱᕐᕕᖓᑦᑕ ᖃᓂᒋᔭᖓᓂ. 

▪ ᓱᓇᒃᑯᑖᑦ ᐅᖅᓱᖅᓴᖏᓪᓗ 

o ᓴᓇᔭᐅᓗᓂ ᖃᖓᑕᓲᑉ ᐃᓴᕈᖓ ᐃᖅᑲᓇᐃᔭᖅᑎᓂᒃ ᐋᑦᑎᓂᐊᖅᑐᓂᒃ ᓱᓇᒃᑯᑖᓂᓪᓗ ᔫᕆᑲᒧᑦ. 

o ᖁᓛᒎᓕᒃᑰᕐᓗᑎᑦ ᐃᖅᑲᓇᐃᔭᖅᑏᑦ ᓱᓇᒃᑯᑖᓪᓗ ᑕᐃᑲᓐᖓᑦ ᑐᐱᕐᕕᖓᓐᓂ ᔪᕇᑲᑎᒍᑦ. 

o ᐅᔭᕋᖅᓯᐅᑎᒥᑦ ᐅᔭᕋᑦᑎᐊᖃᕐᓗᑎᑦ ᒥᑭᔫᑎᓂᒃ ᐊᖅᓴᑲᓪᓚᑦᑎᑐᑦ ᓄᐊᑦᑎᓗᑎᑦ ᖃᐅᔨᓵᔅᓴᓂᒃ 

ᐅᔭᕋᕐᓂᑦ. 

o ᑎᑭᓪᓗᒍ 1,600L ᖃᓪᓗᑎᓂᒃ ᖃᖓᑕᓲᕐᒧᑦ ᐅᖅᓱᐊᓗᓐᓂᑦ ᑎᓴᒪᐅᔪᖅᑐᓂᒃ 200L ᖃᓪᓗᑎᓂᒃ 

ᐃᒪᖃᓲᕐᓂᑦ ᖁᓪᓛᒎᓕᒃ ᐅᖅᓴᑲᓐᓂᖃᑦᑕᕐᓗᓂ. 

o ᐅᖅᓴᓕᖅᑭᖃᑦᑕᕐᓗᑎᑦ ᑐᖅᑯᐃᕕᐅᓯᓐᓈᖅᑐᖅ ᑲᒪᒋᔭᐅᓗᓂ ᐅᑭᐅᖅᑕᖅᑐᒥ (Polar 

Continental Shelf Program) ᐱᓕᕆᐊᖅ (PCSP). 

o ᑎᑭᓪᓗᒍ 3L ᖃᓪᓗᑎᓐᓂᒃ ᐅᖅᓱᔅᓴᓂᒃ ᓂᖅᑎᐅᕈᑎᐅᓂᐊᖅᑐᓄᑦ. 

▪ ᓇᔪᑲᐃᓐᓇᕐᓂᐊᖅᑕᖓ 

o ᐋᖅᑮᓗᑎᑦ ᐊᐅᓚᑦᑎᓗᑎᓪᓗ ᐱᖓᓱᓂᒃ ᐋᖅᑭᔅᓯᒪᑲᐃᓐᓇᖅᑐᓂᒃ, 

ᐊᑦᑐᐃᓗᐊᖅᑕᐃᓕᒪᓇᓱᐊᕐᓗᑎᑦ ᐱᓱᖃᑦᑕᕐᓂᖏᓐᓄᑦ, ᑰᑉ ᖃᓂᒋᔭᖓᓃᓪᓗᑎᑦ ᐱᓕᕆᕕᖓ; 

ᓇᓪᓕᐅᒃᑯᒫᖃᕐᒥᓗᑎ ᑕᐃᑲᓂ ᓇᔪᕈᓐᓇᖅᑕᖓᓐᓂ ᕋᑦᒧᐊ ᕼᐊᐳᒥ (Radmore Harbor); 

ᐊᒻᒪᓗ ᓄᓇᑕ ᑐᐱᕐᕕᖓᓐᓂ ᐊᓯᖏᓐᓂᓪᓗ. 

▪ ᓴᓃᑦ ᑭᓱᒥᓃᓪᓗ 

o ᖄᓲᖑᓐᖏᑦᑐᓂᒃ ᓴᓂᖃᕋᔭᖅᑐᑦ ᓄᐊᑕᐅᑦᑎᐊᕐᓗᑎᑦ ᓇᔅᓴᑦᑕᐅᖃᑦᑕᕋᔭᖅᑐᑦ 

ᑐᐱᕐᕕᖓᓐᓄᑦ ᐃᒋᑕᐅᑦᑕᓕᖅᑯᑦ ᓯᑎᒃᑯᑦ ᐊᔅᓯᕕᖓᓐᓄᑦ ᐋᑐᕚᒥ. 

o ᐃᒪᖃᕈᓐᓂᖅᑐᑦ ᐅᖅᓱᒧᑦ ᓂᕿᓕᐅᕈᑎᒥᓃᓖᑦ ᔪᕇᑲᒧᑦ ᓇᔅᓴᑦᑕᐅᖃᑦᑕᕋᔭᖅᑐᑦ ᐃᒋᑕᐅᓗᑎᑦ 

ᐊᖅᑯᑎᖃᕐᓗᑎᑦ PCSP−ᓂᑦ ᐊᒻᒪᓗ; 

o ᑭᓈᓗᐃᑦ ᐴᖅᑕᐅᑦᑎᐊᕐᓗᑎᑦ ᑯᕕᔾᔭᐃᒃᑯᑎᕐᓗᒋᑦ, ᐴᖅᓯᒪᒃᑲᓂᕐᓗᑎᑦ ᐃᓗᐱᐊᕈᑕᓕᒻᒧᑦ 

ᓇᔅᓴᖅᑕᐅᒐᔭᖅᑐᑦ ᐃᒋᑕᐅᓕᕐᓗᑎᑦ ᔪᕇᑲᒥ. 

 

ᐃᓚᓕᐅᔾᔨᓂᖅ ᑭᑭᑦᑎᓂᕐᓘᓐᓃᑦ ᖃᓄᖅ ᐊᖏᑎᒋᓂᖓᓄᑦ ᑎᑎᕋᖅᓯᒪᔪᓂ  

mailto:info@nirb.ca

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᖄᒃᑲᓐᓂᐊᒍᑦ ᐱᓕᕆᔪᖃᙱᓪᓗᓂ ᐱᓕᕆᐊᒃᓴᖅᑕᖃᒃᑲ

ᓐᓂᙱᓪᓗᓂᓘᓐᓃᑦ ᐊᒃᑐᐊᓂᓕᖕᓂᒃ ᐱᓕᕆᐊᖑᔪᒪᔪᒧᑦ ᐱᓇᔪᒍᑕᐅᔪᒧᑦ; ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐊᕙᑎ

ᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᓂᐊᖅᐳᑦ 

ᖃᐅᔨᓴᖅᓯᓂᕐᒥᒃ ᐱᓕᕆᐊᖑᔪᒥᒃ ᑐᙵᕕᖃᖅᑎᑕᐅᓗᓂ ᖃᓄᖅ ᐊᖏᑎᒋᓂᖓᓄᑦ ᖁᓛᓂ ᓇᓗᓇᐃᔭᖅᓯᒪᔪᑎᑐ

ᑦ. 

 

 

ᐊᐱᖅᑯᑎᒃᓴᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᖏᑕ ᒥᒃᓵᓄᑦ ᑐᕌᖅᑎᑕᐅᔪᓐᓇᖅᑐᑦ 

ᐊᑎᓕᐅᖅᓯᒪᔪᒧᑦ ᐅᕗᖓ 1 (866) 233-3033 Ext 575 ᐅᕝᕙᓘᓐᓃᑦ dsim@nirb.ca. 

 

ᐅᕙᙶᖅᑐᖅ, 

 

 

 

Dustin Sim 

Screening Officer 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

